
   Ман куçсем сана шырасçĕ,

Ниепле тĕл пулаймаççĕ.

Чун-чĕрем сана савать,

Эс çук чух вăл ыратать.



Сан çепĕç сассуна илтесчĕ,

Хыт ытамна манăн лекесчĕ.

Аш аллуна хытă тытса,

Утасчĕ çуммăн йăпанса.



Манран эс халĕ инçетре,

Тен, ытамлан урăх хĕре.

Аса илместĕн тек мана,

Манса та кайрăн пулмалла.



Çулсем те пирĕн, ав, юпленчĕç,

Ман ĕмĕте майпен сӳнтерчĕç.

Утаймăпăр тек пĕр çулпа,

Пирĕн халь пулĕ ик шăпа.

  